
I.  Ўқув фанининг долзарблиги ва олий касбий таълимдаги ўрни
Ушбу фан дастури Ўзбекистон Республикаси Давлат таълим стандарти ва тиббий-профилактика иши таълим йўналиши малака талабларига асосланган ҳолда тузилган. Ушбу дастур асосида замонавий педагогик технологияларни ўқитиш жараёнига тадбиқ этиб, талабани назарий маълумотидан бошланғич амалий кўникмаларни бажаришга ўргатиб ва орттирилган кўникмаларни замонавий тиббий технологиялар орқали клиник амалиёт билан уйғунлаштирган ҳолда мустақил равишда фикрлаш ва қарор қабул қилишга замин яратиб беради. Ушбу дастурда “Фтизиатрия” фанининг мазмуни, предмети ва методи ҳамда моҳияти акс эттирилган. Фтизиатрия фани бўйича дастур назарий билимлар ва амалий кўникмалар асосида талабаларга врач-эпидемиолог мутаҳассислигини яхши ўзлаштириш учун муҳим бўлган мустақил ўқув таркиби ва талабаларнинг шифокор гигиенист-эпидемиолог мутаҳассисларини тайёрлаш бўйича жараён мобайнида мустақил иши, шунингдек фтизиатрия ўқув жараёнини ахборот-услубий таъминловларидан иборат. 


Ушбу дастур шифокор гигиенист-эпидемиологни тайёрлаш дастури асосида тузилган, тиббиёт олий ўқув юртларининг тиббий-профилактика факультети талабаларига фтизиатрия фанидан таълим бериш учун мўлжалланган. 
Мазкур фан ўқув режадаги тиббий биология ва генетика, биофизика, тиббий ва биологик кимё, одам анатомияси, физиология, гистология ва иммунология, микробиология ва паразитология, ички касалликлар, аллергология, клиник иммунология, юқумли касалликлари, клиник фармакология, жаррохлик касалликлари ва шошилинч тез тиббий ёрдам, нейрохирургия фанларидан ўзлаштирилган билимларга асосланади.
II.  Ўқув фанининг мақсади ва вазифаси 
Фтизиатрия фанини ўқитишдан мақсад – юқори малакали мутаҳассислар – шифокор гигиенист-эпидемиологни тайёрлаш ҳисобланиб, фтизиатрия фани учун керакли хажмдаги билим, махорат ва амалий кўникмаларга эга бўлиши керак: туберкулёзни эрта ва ўз вақтида аниқлаш, туберкулёз профилактикаси, ҳисоб-китоб ҳужжатларини юритиш, туберкулёз бўйича асосий эпидемиологик кўрсаткичларни билиш ва тахлил қилиш.
Фанни вазифалари:

·  туберкулёз касаллигини этиология, эпидемиология, патогенези, клиник таснифи, кечиши, асоратлари ва даволаш тамойиллари бўйича билимларини шакллантириш.
·  туберкулёз касаллигига қарши курашишнинг турли ёшдаги аҳоли орасида ҳар йили диспансеризацияни ташкил этишда билимларни шакллантириш. 
·  туберкулёзни махсус ва санитар профилактика усулларини ўргатиш ва туберкулёз инфекцияси манбаасида соғломлаштириш ишларини ташкиллаштириш; 
·  туберкулёз бўйича асосий эпидемиологик кўрсаткичларни ҳисобга олиш, касалликни барвақт аниқлаш ва профилактик чора-тадбирларни режалаштириш, туберкулёз клиникаларида инфекцион назорат, улар ижросини назорат этиш ҳамда санитар-ветеринария назоратини ташкил этиш;
·  туберкулёз касаллигига қарши курашиш тадбирлари ва умумий амалиёт шифокорлар фаолиятини назорат этиш ҳамда туберкулёзга қарши диспансерлар олиб бориши лозим бўлган тадбирлар бўйича билимларини шакллантириш;
·  Жахон соғлиқни сақлаш ташкилоти тавсиясига асосан инструктив ҳужжатларига мувофиқ туберкулёзни олдини олишда, эпидемияга қарши чора-тадбирларни ўтказишда билимларни;

·  соғлом турмуш тарзини тарғибот қилишни шакллантириш.

Талаба:

- туберкулёз бўйича эпидемиологик вазиятни, ўпка ва ўпкадан ташқари жойлашган туберкулёзнинг этиологияси, патогенези, клиник шаклларини, MDR-TБ, ОИВ-ТБ муаммоларини.

- ўпка ва ўпкадан ташқари жойлашган туберкулёзнинг асосий синдромлари асосида тактика, ташҳислаш, қиёсий ташҳислаш, туберкулёзни эрта аниқлаш принциплари, олдини олиш усуллари, БЖССТ кўрсатмаларига кўра инфекцияни назорат қилишни.

- туберкулёзга шубҳа бўлганда беморни текшириш режасини туза олиши, туберкулёзга клиник скрининг ўтказишни, ўпка ва ўпкадан ташқари туберкулёзнинг оқибатларини аниқлашни.

- туберкулёз инфекцияси ўчоғини текшириш, эпидемияга қарши режалар тузиш ва аҳолинини ахборот билан таъминлаш ҳамда бу инфекцияга бўлган муносабатини ўзгнартириш ҳақида тассавурга эга бўлиши;
- беморлар сўраб-суриштиришни, кўрикни, клиник ва биокимёвий лаборатория натижаларини солиштиришни, МБТга бактериологик текширувни билиши ва улардан фойдалана олиши;. 

- туберкулёз профилактикаси усуллари (махсус, химиопрофилактика, санитар профилактика, ижтимоий), жумладан БЦЖ вакцинацияси ва ревакцинацияси;

- туберкулёз инфекцияси ўчоғидаги эпидемиологик режимни назорат қилиш амалий кўникмаларига (шу жумладан клиник амалий кўникмаларига)  эга бўлиши керак.
III. Асосий назарий қисм (маъруза машғулотлари)
1-мавзу. Туберкулёз хакида таълимотнинг ривожланиш тарихи. Туберкулёз этиологияси, эпидемиологияси, патогенези ва иммунитети. Туберкулёзни аниқлаш усуллари.
Туберкулёзни ўрганишда асосий ривожланиш босқичлари. 
Туберкулёз қўзғатувчиси: микобактерия турлари. Туберкулёз микобактериясининг дориларга турғун, L – шакллари, фильтрланувчи шакллари, “атипик” шакллари. Микобактериянинг дориларга турғун, мультирезистент турларини эпидемиологик ва клиник аҳамияти.
Турли мамлакатларда, Марказий Осиё Давлатлари ва Ўзбекистонда туберкулёз бўйича эпидемиологик ҳолат. Асосий эпидемиологик кўрсаткичлар. Туберкулёзга қарши курашишнинг ЖССТ тавсиясига асосан замонавий усуллари. Туберкулёз инфекцияси ўчоқлари ва юқиш йўллари. Ҳайвонлар орасида туберкулёзнинг тарқалиши ва унинг инсонлар орасидаги туберкулёз бўйича эпидемиологик кўрсаткичига таъсири.

Туберкулёзда секин ривожланувчи юқори сезувчанликни аниқлаш усуллари, туберкулин турлари, туберкулин синамаларини ўтказишда турли усуллар. 2ТБ билан утказиладиган Манту туберкулин синамаси. Бажариш техникаси, натижалар интерпретацияси ва аҳоли орасида туберкулёздан заҳарланишни ўрганиш.
2-мавзу. Туберкулёзнинг клиник таснифи. Бирламчи туберкулёз ва иккиламчи туберкулёзнинг клиник шакллари.
Туберкулёз таснифининг тузилиш тамоили. ЎзРда қабул қилинган клиник тасниф, МКБ10, ЖССТ тавсиясига асосан ташҳисни асослаш. Ўзбекистонда қабул қилинган туберкулёз таснифига мувофиқ клиник ташҳис қўйиш.
Бирламчи туберкулёзнинг клиник шакллари, клиник симптомотология ва ташҳислаш усуллари, кечиши, асорати, оқибати ва профилактикаси. Ўпка туберкулёзининг иккиламчи клиник шакллари. Ўпканинг тарқоқ туберкулёзи, ташҳислаш, клиникаси ва профилактикаси. Иккиламчи туберкулёз шаклларини ўз вақтида аниқлаш: ўчоқли, яллиғланган туберкулёз ва ўпка туберкуломаси. Ташҳислаш, клиникаси ва профилактикаси. Туберкулёзнинг деструктив шакллари. Ташҳислаш, клиникаси ва профилактикаси.
3-мавзу. Ўзбекистонда туберкулёзга қарши курашишни ташкил этиш. Туберкулёз профилактикаси.
Аҳоли гуруҳларини мажбурий ва систематик флюорографик текширишдан ўтиши (мажбурий контингент, хавфли контингент). Аҳоли орасида туберкулёзни эрта ва ўз вақтида аниқлаш чора-тадбирларини режалаштириш ва ташкиллаштириш. ШВП, ҚОП ва ҚВП, туғруқхона, болалар  муассасаларида туберкулёзга қарши ишлар мажмуаси ва уларни ташкиллаштириш. МДСЭНда туберкулёзга қарши ишлар. Туберкулёз бўйича эпидемиологик холат ва динамик тахлили.
Туберкулёз  профилактикаси. 
Махсус профилактика. БЦЖ вакцинацияси ва ревакцинацияси. Вакцинация ва ревакцинация асорати. Кимё профилактикага кўрсатмалар ва усуллари. Махсус кимё профилактикага мухтож турли ёшдаги гуруҳлар контингентида кимё профилактикани ташкиллаштириш. Туберкулёздан кейинги ўзгаришли шахслар ва носпецифик касаллиги бор беморларда туберкулёз кимёпрофилактикаси. 
IV.  Амалий машғулотлар бўйича кўрсатма ва тавсиялар

Фан бўйича машғулотлар 50% назарий (маъруза ва амалий машғулот) ва 50% амалий қисм (ўқув клиник амалиёт)дан иборат бўлган ҳолда ўтказилади. Амалий машғулотнинг назарий ва амалий қисми ўзаро боғлиқ ҳолда ўтказилади.
Амалий машғулотлар учун қуйидаги мавзулар тавсия этилади:

1. Туберкулёз клиникасида инфекцион назорат. Туберкеулез қўзғатувчиси. Микобактериянинг дориларга турғун, мультирезистент турларини эпидемиологик ва клиник аҳамияти. 

2. Туберкулёзни ташҳислашнинг умумий тамойиллари ва усуллари. 


3. Туберкулёзнинг клиник таснифи. Бирламчи ва иккиламчи туберкулезнинг клиник шакллари. 
4. Ўпка туберкулёзининг ўпканинг касб касалликлари билан бирга кечиши. Туберкулёзни  даволагандан кейинги  қолдиқ  ўзгаришлар. Ўпка туберкулёзининг асоратлари. 

5. Ўпкадан ташқари аъзолар туберкулёзи. Туберкулёз ва ОИВ/ОИТС, замонавий эпидемиологияси ва аниқлаш усуллари
6. Туберкулёзга қарши муассасалар. Туберкулёз инфекцияси ўчоғидаги эпидемияга қарши чора-тадбирлар режаси. Туберкулёз профилактикаси усуллари. Туберкулёзга қарши курашишда ДПМнинг ўрни.

Амалий машғулотлар мультимедиа қурилмалари билан жиҳозланган аудиторияда бир академик гуруҳга бир ўқитувчи томонидан ўтказилади. 
Амалий машғулот давомида аниқ бир мавзуларни назарий жиҳатдан чуқур ўрганиш, услубий жиҳатдан долзарб бўлган мавзуларни чуқур тахлил қилиш, алоҳида муоммолар бўйича илмий жиҳатдан ишлаб чиқиш мақсадида савол-жавоб, суҳбат, доклад ва рефератларни муҳокама қилиш, ёзма назорат ишларини олиш, вазиятли масалаларни муҳокама қилиш ва тест саволларига жавоб бериш орқали эгалланилади. Шу билан бирга машғулот давомида интерфаол усуллардан ва компьютер, инновацион технологиялардан фойдаланган ҳолда назарий билимларни мустаҳкамлаш лозим. 
 Амалий машғулотларни ўтказишда қуйидаги дидактик тамойилларга амал қилинади:

·  Амалий машғулотларни мақсадини аниқ белгилаб олиш;

·  Ўқитувчининг инновацион педагогик фаолияти бўйича билимларни чуқурлаштириш имкониятларига талабаларда қизиқиш уйғотиш;

·  Талабада натижани мустақил равишда қўлга киритиш имкониятини таъминлаш;

- Талабани назарий-методик жиҳатдан тайёрлаш.
“Фтизиатрия” фани бўйича клиник амалиётни ўтиш даврида талабалар амалий кўникмаларни ўзлаштиришлари кўзда тутилган:
Амалий кўникмалар рўйхати:
1.
  БЦЖ вакцинацияси ва ревакцинацияси;

2.
 Туберкулёз инфекцияси ўчоғини текшириш.
Ўқув клиник амалиётни ташкил этиш бўйича кўрсатма ва 

тавсиялар

Талабаларнинг “Фтизиатрия” фани бўйича клиник амалиёти таълим жараёнининг 50%ини ташкил қилади ва амалий машғулотлар туберкулёзга қарши шифохона ва диспансерларнинг катталар ва болалар бўлимларида ўтказилади. 
Амалий машғулотда амалий кўникмаларга ўргатиш жараёни батафсил режалаштирилади ва бир неча босқични ўз ичига олади:

1. Биринчи босқич – машғулотнинг мақсади ва вазифаларидан келиб чиққан ҳолда ўрганилаётган амалий кўникмани ўрганиш мотивацион асоси аниқланади, унинг назарий жиҳатлари муҳокама қилинади. Амалий кўникмаларни амалга ошириш учун керакли асбоб-анжомлар ишлаш механизми, ишлатиш қоидалари билан талабалар таништирилади.

Биринчи босқични амалга ошириш учун кафедрада барча асбоб-анжомлар мавжуд ва ишчи ҳолатда бўлиши лозим.

2. Иккинчи босқич – амалий кўникмани намойиш қилиб бериш ва кўп марта машқ қилиш. Бу босқични амалга ошириш учун амалий кўникмаларни қадамма-қадам алгоритми педагог томонидан ва видеофильмлар орқали намойиш этилади, алгоритм асосида босқичма-босқич тўғри бажаришга алоҳида эътибор қаратилади. Талаба амалий кўникмани мустақил, бироқ педагог назорати остида муляжлар, тренажёрлар, фантомлар ва манекенларда, талабалар ўзаро бир-бирида кўп марта машқ қилиб ўрганадилар. Аввал кўникманинг барча босқичларини алоҳида, кейин умумлаштирган холда тўлиқ ва тўғри бажара олгандан сўнг беморда қўллашга руҳсат берилади (имитацион тренинг). 

Иккинчи босқични амалга ошириш учун кафедра томонидан ишлаб чиқилган амалий кўникмалар қадамма-қадам алгоритми, видеофильми, ўкув-услубий қўлланмаси, бажариш техникаси, баҳолаш мезонлари ишлаб чиқилган бўлиши лозим. Муляжляр, тренажёрлар, фантомлар ва манекенлар, имитаторлар, асбоб-анжомлар бўлиши лозим ва керакли шароитлар (максимал даражада иш шароитига яқин моделлаштирилган) яратилиши лозим. Бу босқични педагог назорат қилади ва керак бўлганда талабаларнинг хатоларни тўғирлайди. Бу жараёнда талаба ҳаракатлари видеотасвирга олиниб ўзига намойиш этилиши, танқидий муҳокама қилиниши мумкин. Талаба, унинг хатоси нимада эканлигини ўқитувчи ва бошқа талабаларга тушунтириб беради, сўнгра муолажани такрорлайди. Интерфаоллик шунда намоён бўладики, бунда бошқа талабалар эксперт сифатида ва ўқитилаётган талабанинг амалий кўникмани тўғри ўзлаштирганлигини баҳолашда иштирок этадилар. Амалий кўникма автоматизм даражасигача етказилиши мақсадга мувофиқ.

3. Учинчи босқич - ўрганилган билим ва амалий кўникмани беморда қўллаш. Бу босқичда талаба ўзлаштирилган билим ва амалий кўникмани турли хил клиник ҳолатларда (шу жумладан шошилинч ҳолатларда) қўллашга, олинган натижаларни тахлил қилишга ва шу маълумотлар асосида ҳаракат тактикасини белгилашга педагог назоратида ўргатилади.

Учинчи босқични амалга ошириш учун кафедра томонидан ишлаб чиқилган ўқув, услубий қўлланмалар, фотосуратлар, вазиятли масалалар ва тестлар тўплами, кейслар, клиник протоколлар, диагностика ва даволаш стандартлари, касаллик тарихи ва амбулатор карталар ва х.қ. ишлатилиши лозим. Интерфаоллик шунда намоён бўладики, бунда бошқа талабалар нафақат эксперт сифатида ва ўқитилаётган талабанинг амалий кўникмани тўғри ўзлаштирганлигини баҳолашда, балки жамоа бўлиб ишлашда иштирок этадилар. 

4. Тўртинчи босқич – ҳулоса. Бу босқичда педагог талаба томонидан олинган билим ва эгаллаган кўникмани беморларда, турли хил вазиятларда, фаолият жараёнида тўғри ва тўлиқ қўллай олишига ишонч ҳосил қилиши керак, шунда амалий кўникма ўзлаштирилган деб ҳисобланади.

Тўртинчи босқични амалга ошириш учун талаба бемор билан мустақил ишлаши педагог томонидан назорат қилинади, тиббий ҳужжатлар ёзиб ҳимоя қилганда баҳоланади.

Машғулот сўнгида ўқитувчи ҳар бир талабанинг амалий кўникмани ўзлаштирганлигини тасдиқлайди. Талаба амалий кўникмани ўзлаштира олмаган вазиятларда, машғулотдан ташқари вақтда мустақил ўзлаштириш тавсия этилади ва педагогга қайта топширади. Талаба барча амалий кўникмаларни ўзлаштирган ҳолда фанни ўзлаштирган ҳисобланади. 

Лаборатория ишларини ташкил этиш бўйича кўрсатмалар
Фан бўйича лаборатория ишлари намунавий ўқув режада кўзда тутилмаган.
V.  Мустақил таълим ва мустақил ишлар 
Мустақил таълим учун тавсия этиладиган мавзулар:
1.  Текширилаётган туберкулёз бемори ўчоғига бориш ва тиббий хужжатларни тўлдириш.
2.  Туберкулёзни ташхислаш усуллари - лаборатор, туберкулин ва рентгендиагностика.

3.  Вакцинация ва ревакцинация (кўрсатмалар, қарши кўрсатмалар, поствакцинал аллергиянинг қиёсий ташхислаш. 

4.  Туберкулёз интоксикациясининг қиёсий ташхислаш. 

5.  Ўпканинг тарқоқ туберкулёзи – қиёсий ташхислаш, график тасвирлаш, тестлар ва кластерлар ечиш.

6.  Ўпканинг ўчоқли, яллиғланган туберкулёзи, ўпка туберкулемаси –   қиёсий ташхислаш, график тасвирлаш, тестлар ва кластерлар ечиш.

7.  Ўпка туберкулёзининг деструктив шакллари – қиёсий ташхислаш, график тасвирлаш, тестлар ва кластерлар ечиш.

8. Туберкулёз беморларини кузатиш ва даволаш усуллари. 
9.  Ўзбекистонда туберкулёз бўйича эпидемилогик вазиятни баҳолаш.
10.  Туберкулёзга қарши муассасаларда инфекцион назоратни олиб бориш.
Фан бўйича мустақил иш аудитория ва аудиториядан ташқари ўтказилади.

Талаба “Фтизиатрия” фанидан мустақил таълимни ташкил этишда муайян фаннинг хусусиятларини ҳисобга олган ҳолда қуйидаги шакллардан фойдаланиш тавсия этилади ва жорий назорат сифатида баҳоланади:
·  мавзулар бўйича конспект (реферат, тақдимот) тайёрлаш. Назарий материални пухта ўзлаштиришга ёрдам берувчи бундай усул ўқув материалига диққатни кўпроқ жалб этишга ёрдам беради. Талаба конспекти турли назорат ишларига тайёргарлик ишларини осонлаштиради, вақтни тежайди; 
·  ўқитиш ва назорат қилишнинг турли шакллари билан ишлаш. Талабалар маъруза ва амалий машғулотлар давомида олган билимларини ўзлаштиришлари, турли назорат ишларига тайёргарлик кўришлари учун тавсия этилган электрон манбалар, инновацион дарс лойиҳаси намуналари, ўз-ўзини назорат учун тест топшириқлари в.б;
·  фан бўйича қўшимча адабиётлар билан ишлаш. Мустақил ўрганиш учун берилган мавзулар бўйича талабалар тавсия этилган асосий адабиётлардан ташқари қўшимча ўқув, илмий адабиётлардан фойдаланадилар. Бунда рус ва хорижий тиллардаги адабиётлардан фойдаланиш рағбатлантирилади;
·  ИНТЕРНЕТ тармоғидан фойдаланиш. Фан мавзуларини ўзлаштириш, курс ишиини ёзишда мавзу бўйича ИНТЕРНЕТ манбаларини топиш, улар билан ишлаш назорат турларининг барчасида қўшимча рейтинг баллари билан рағбатлантирилади;
· мавзуга оид масалалар, кейс-стадилар ва ўқув лойиҳаларини ишлаб чиқиш ва иштирок этиш;
· амалиёт турларига асосан материал йиғиш, амалиётдаги мавжуд муаммоларнинг ечимини топиш, ҳисоботлар тайёрлаш; 

· илмий семинар ва анжуманларга тезис ва мақолалар тайёрлаш ва иштирок этиш;

· масофавий (дистанцион) таълим асосида машғулотларни ташкил этиш бўйича методик кўрсатмалар тайёрлаш ва ҳ.к.

Уйга берилган вазифаларни бажариш, янги билимларни мустақил ўрганиш, керакли маълумотларни излаш ва уларни топиш йўлларини аниқлаш, Интернет тармоқларидан фойдаланиб маълумотлар тўплаш ва илмий изланишлар олиб бориш, илмий тўгарак доирасида ёки мустақил равишда илмий манбалардан фойдаланиб илмий мақола (тезис) ва маърузалар тайёрлаш кабилар талабаларнинг дарсда олган билимларини чуқурлаштиради, уларнинг мустақил фикрлаш ва ижодий қобилиятини ривожлантиради. Уй вазифаларини текшириш ва баҳолаш амалий машғулот олиб борувчи ўқитувчи томонидан, конспектларни ва мавзуни ўзлаштириш даражасини текшириш ва баҳолаш эса маъруза дарсларини олиб борувчи ўқитувчи томонидан ҳар дарсда амалга оширилади. 

· 
Мустақил ишни ташкил этиш бўйича услубий кўрсатма ва тавсиялар, кейс-стади, вазиятли масалалар тўплами ишлаб чиқилади. Унда талабаларга асосий маъруза мавзулари бўйича амалий топшириқ, кейс-стадилар ечиш услуби ва мустақил ишлаш учун вазифалар белгиланади.
· График органайзерларни ишлаб чиқиш ва тўлдириш; 

· Презентация ва видеороликлар тайёрлаш ҳамда мустақил иш жараёнида кенг қўллаш ва ҳ.к.
Фан бўйича курс иши (лойихаси)
Фан бўйича курс иши ўқув режасида кўзда тутилмаган.

VI. Асосий ва қўшимча ўқув адабиётлар ҳамда ахборот манбаалари

